
HAITIAN -CREOLE 

I BILTEN ENFQMASYON sou VAKSEN 

Vaksen Kont HPV Gardasil® Many Vaccine Information Statements 
are available in Haitian Creole and other 
languages. Sec www.immunizc.org/vis 

Sa Ou Bezwen Konnen 

[~-1~_K_is_a __ H_P_V_y_e_? ____________ ~) 
Papilomaviris imen (HPV) jenital se viris pi komen 
ki transmet nan relasyon seksyel nan Etazini. Plis pase 
mwatye gason ak fanm ki aktifnan seks enfekte avek HPV 
nan yon moman nan lavi yo. 

Pou moman an, apepre 20 milyon Ameriken enfekte, epi 
apepre 6 milyon ap enfekte chak ane. Anjeneral HPV 
simaye nan kontak seksyei. 

Pifo enfeksyon HPV pa lakoz okenn sentom epi yo ale 
poukont yo. Men HPV kapab lakoz kanse matris sou fanm 
yo. Kanse matris se dezyem koz prensipal pou ka lanmo 
akoz kanse pami fanm yo nan lemonn. Nan Etazini, apepre 
12,000 fanm gen kanse matris chak ane epitou yo prevwa 
apepre 4,000 fanm ap mouri akoz kanse matris. 

HPV gen pou we tou avek anpil kanse ki mwen komen, 
tankou kanse nan vajen ak kanse vilv sou fanm yo, epitou 
kanse anal ak kanse owo-farenje (deye goj, ansanm ak baz 
lang ak tonsil yo) sou gason yo ak fanm yo. HPV kapab 
lakoz veri jenital ak veri nan goj tou. 

Pa gen gerizon pou enfeksyon HPV, men kek pwoblem li 
lakoz yo kapab trete. 

2 Vaksen kont HPV: Pou kisa 
pou mwen vaksinen? 

Vaksen ou pran kont HPV se youn nan de (2) vaksen ou 
kapab resevwa pou pa gen HPV. Yo ka bay vaksen an pou 
gason yo ak fanm yo. 

Vaksen sa a kapab anpeche pifo ka kanse nan matris sou 
fanm yo, si moun nan resevwa li anvan li ekspoze nan viris 
Ia. Answit, vaksen an kapab anpeche kanse nan vajen sou 
fanrn yo ak veri jenital ak kanse anal sou gason yo ak 
fanm yo. 

Yo prevwa pwoteksyon nan vaksen kont HPV ap dire an pi! 
tan. Men vaksinasyon an pa yon ranplasan pou tes depistaj 
kanse matris. Fanm yo ta dwe toujou fetes fwoti vajinal 
regilye yo. 

HPV (Gardasil) VIS- Haitian (5117113) 

(Papilomaviris lmen) 
Anpil Biltcn Enfomasyon sou Vakscn yo 
disponib nan lang Kreyol Ayisyen ak nan Jot 
lang. Ale sou sitweb www.immunize.org/vis 

3 Kimoun ki ta dwe pran vaksen 
kont HPV epi kile? 

Yo bay vaksen kont HPV kom yon seri 3 doz 
1 ye Doz Kounye a 
2yem Doz 1 a 2 mwa apre Doz 1 
3yem Doz 6 mwa apre Doz 1 

Doz siplemante (vaksen rape!) pa rekomande. 

Vaksinasyon woutin 
• Vaksen sa a kont HPV rekomande pou ti fi ak ti gason ki 

gen laj 11 zan oswa 12 zan. Yo ka resevwa vaksen an 
nan laj 9 ane. 

Pou kisa vaksen kont HPV rekomande nan laj 11 zan 
oswa 12 zan? 
Moun pran enfeksyon HPV fasil, menm avek yon sel 
patne seksyei. Se rezon sa a ki fe li enpotan pou pran 
vaksen kont HPV anvan ou pran nenpot kontak seksyei. 
Epitou, repons nan vaksen an pi bon nan laj sa a pase nan 
laj avanse yo. 

Vaksinasyon ratrapaj 
Vaksen sa a rekomande pou moun ki endike anba Ia yo ki 
pat pran seri 3 doz yo: 

• Fanm ki gen laj 13 zan jiska 26 zan. 

• Gason ki gen laj 13 zan jiska 21 ane. 

Yo ka bay vaksen sa a pou gason ki gen laj 22 zan j iska laj 
26 zan epi ki pat pran seri 3 doz yo. 

Vaksen an rekomande pou gason ki gen laj 26 zan epi ki fe 
bagay avek gason parey yo oswa ki gen sistem iminite ki 
febli akoz enfeksyon VIH, lot maladi, oswa medikaman. 

Yo ka bay vaksen kont HPV anmenmtan avek lot 
vaksen yo. 

4 
Kek moun pa ta dwe pran 
vaksen kont HPV oswayo ta 
dwe rete tann. 

• Si yon moun pa tjanm gen yon reyaksyon aU:jik kite 
menase lavi li nan yon eleman vaksen kont HPV, oswa 
nan yon doz vaksen kont HPV anvan, moun sa a pa ta 
dwe pran vaksen an. Fe dokte ou konnen si moun ki pran 
vaksen an gen nenpot aleji grav, tankou yon aleji ak Ieven. 

• Vaksen kont HPV pa rekomande pou fanm ki ansent. 
Men, si yon fanm pran vaksen kont HPV pandan li ansent 
sa pa yon rezon pou 1i anvizaje mete yon pwen final nan 
gwoses Ia. Fanm k ap bay tibebe yo tete ka pran vaksen an. 

• Moun ki malad apen 1e yo planif)'e pou pran yon doz 
vaksen kont HPV kapab toujou pran vaksen an. Moun ki 
gen yon maladi ki modere oswa ki grav ta dwe rete tann 
jouk le yo rere. 

5 Ki risk ki genyen nan vaksen 
sa a? 

Yo t ap itilize vaksen sa a kont HPV nan Etazini ak tout 
kote nan lemonn pandan apepre sizan epitou vaksen an pa 
okenn danje. 

Men, nenpot vaksen kapab petet lakoz yon pwoblem grav, 
tankou yon reyaksyon alejik grav. Risk nenpot vaksen ki 
lakoz yon chok grav, oswa lanmo, piti anpil-anpil. 

Reyaksyon alejik ki menase lavi moun nan vaksen yo ra 
anpil. Si yon moun gen reyaksyon sa yo, se ta nan kek minit 
pou rive nan kek edtan apre moun nan pran vaksen an. 

Nou konnen anpil pwoblem leje ak modere ki rive avek 
vaksen sa a kont HPV. Pwoblem sa yo pa dire anpil tan epi 
yo ale poukont yo. 

• Reyaksyon nan bra kotemoun nan te pran vaksen an: 
- Doule (apepre 8 moun sou 10) 
-Po ko vin wouj oswa anfle (apepre 1 moun sou in 4) 

• Laf)'ev: 
- Piti (100° F) (apepre 1 moun sou 10) 
- Modere (102° F) (apepre 1 moun sou 65) 

• Lot pwoblem: 
- Maltet (apepre 1 moun sou 3) 

• Endispozisyon: Ti peryod endispozisyon ak sentom ki 
asosye avek sa (tankou mouvman an sakad) kapab rive 
apre nenpot pwosedi medikal, tankou vaksinasyon. Si ou 
chita oswa kouche pandan apepre 15 minit apre ou pran 
yon vaksen sa kapab ede ou pa ni endispoze ni pan chok 
le ou tonbe. Fe dokte ou konnen si pasyan an santi vetij 
oswa toudisman, oswa si vizyon pasyan chanje oswa si li 
tande boudonman nan zorey li. 

Menmjan ak tout vaksen, nap kontinye kontwole vaksen 
kont HPV pou pwoblem ki pa regilye oswa pou pwoblem 
ki grav. 

DCH-1339HC 

6 Kisa pou mwen fe si mwen 
gen yon reyaksyon ki grav? 

Kisa mwen ta dwe cheche? 
• Cheche uenpot bagay ki konsene ou, tankou siy yon 

reyaksyon alejik grav, laf)'ev ki fo anpil, oswa chanjman 
nan konpotman. 

Siy yon reyaksyon a!ejik grav kapab gen ladan itike, figi 
anfle ak goj anfle, difikilte pou respire, yon batman ke 
rapid, vetij ak febles. Siy sa yo ta komanse nan kek minit 
pou rive nan kek edtan apre ou pran vaksen an. 

Kisa mwen ta dwe fe? 
• Si ou panse se yon reyaksyon alejik ki grav oswa si ou panse 

se yon lot ijans ki pa kapab tann, rele 9-1-1 oswa mennen 
moun ou an nan lopital ki pi pre a. Sinon, rele dokte ou. 

• A pre sa, ou ta dwe rapote reyaksyon nan ba Sistem pou 
Rapote Reyaksyon N egatif Vaksen [Vaccine Adverse 
Event Reporting System (V AERS)]. Dokte ou taka fe 
rapo sa a, oswa ou kapab fe li poukont ou sou sitweb 
V AERS nan www.vaers.hhs.gov, oswa ou kapab rele 
nimewo 1-800-822-7967 pou fe sa. 

VAERS Ia selman pou rapote reyaksyon yo. Yo pa bay 
konsey medikal. 

Pwogram Nasyonal 
Konpansasyon pou Chok nan 
Vaksen [National Vaccine Injury 
Compensation Program (VICP)] 

Pwogram Nasyonal Konpansasyon pou ChOk nan Vaksen 
[National Vaccine Injury Compensation Program (VICP)] 
se yon pwogram federal yo te kreye pou konpanse moun ki 
te ka pran chok akoz seten vaksen. 

Moun ki kwe yo te ka pran chok nan yon vaksen kapab 
cheche enfomasyon sou pwogram nan ak sou fason pou yo 
fe yon reklamasyon. Pou fe sa, yo ka rele nimewo 
1-800-338-2382, oswayo ka ale sou sitweb VICP nan 
www.hrsa.gov/vaccinecompensation. 

~--~------------------------------·~ 

8 Kijan mwen kapab jwenn plis 
enfomasyon? 

• Mande dokte ou. 
• Rele depatman sante lokal ou oswa depatman sante eta 

kote w ap viv Ia. 1-888-767-4.687 

• Kontakte Sant pou Kontwol ak Prevansyon Maladi 
[Centers for Disease Control and Prevention (CDC)]: 
- Rele nirnewo 1-800-232-4636 (1-800-CDC-INFO) oswa 
-Ale sou sitweb CDC nan www.cdc.gov/vaccines 

Yo pral voye enf6masyon bay Michigan Care Improvement Registry pou ka pemet moun (yo) ki bay swen medikal gen enf6masyon 
ki egzat sou estati vaksinasyon, evalyasyon vaksinasyon, ak ore you rek6mande pou vaksinasyon alavni. Moun gen dwa pou 
mande moun ki ba yo swen medikal pou yo pa voye enf6masyon sou vaksinasyon nan Biwo Anrejistreman an. 


